
1

Sarkina Bt Mat Saad @ Shaari

From: Unit Komunikasi Korporat
Sent: Tuesday, November 27, 2018 3:00 PM
To: UUM - All Staff; UUM - All Students
Subject: Sistem Pengundian Pilihan Raya Kampus Akan Dinaik Taraf

 
  
27 NOVEMBER 2018 / 19 RABIULAWAL 1440H 
====================================== 
  
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Oleh: Siti Norliana Noordin 
Gambar oleh: Abdul Halim Husain 
  
SISTEM PENGUNDIAN PILIHAN RAYA KAMPUS AKAN DINAIK TARAF 

 
UUM ONLINE: Seiring perkembangan teknologi, Jabatan Hal Ehwal Pelajar (JHEP) akan 
menaik taraf sistem pengundian pada Pilihan Raya Kampus (PRK) bagi sesi pemilihan Majlis 
Perwakilan Pelajar (MPP) UUM pada tahun hadapan. 

Timbalan Naib Canselor (Hal Ehwal Pelajar dan Alumni), Prof. Dr. Abdul Malek Abdul Karim 
berkata, beliau bercadang untuk mewujudkan laman sesawang (web page) bagi 
menambahbaik sistem undian sedia ada iaitu sistem berkomputer atau e-Voting untuk PRK 
kali ini. 
 
Menurutntya, laman sesawang tersebut akan memudahkan para pelajar mengundi, malah 
membolehkan pelajar yang sedang menjalani latihan praktikal untuk turut sama mengundi. 
 
"Saya mahu melibatkan lebih ramai pelajar untuk keluar mengundi dan bersama-sama 
terlibat dalam proses pilihan raya kampus ini yang dijalankan pada setiap tahun. 
 
"Selain itu, saya juga ingin merakamkan penghargaan kepada semua petugas terlibat yang 
telah berusaha memastikan kelancaran pilihan raya kampus walaupun ia pertama kali 
diuruskan sekretariat terdiri daripada pelajar sendiri," katanya pada Majlis Penghargaan 
Kepada Petugas Pilihan Raya Kampus Sesi 2018/2019 di Pusat Islam, semalam. 
 
Beliau berkata, tempoh dua minggu tersebut sangat baik dan teratur, namun pihak JHEP 
tetap akan mencari segala kelemahan sepanjang proses pemilihan itu dan memperbaikinya 
pada masa hadapan. 

